
naide, 1.000 pezeta; 3) Lukax Dorronsoro, 500 pezeta. Jentez beteriz zegoen
saloia. Eszenarioan Tolosa-ko alkate Enrique Ortiz de Zarate eta Euskaltzain-
diko buruzagi Ignazio Maria Echaide jaunekin batera beste Euskaltzaindiko
jaunak eta Ayuntamentukoak paratu ziran. Alfonso Irigoyen jaunak jura-
duaren erabakia irakurri zuen eta sariak eman ziran txalo beroen artean. Mj-
rentxu Moraiz "Lizardi" taldeko anderafioak poema sarituaren lendabiziko
partea eta Lizardi-ren azken poesia, sekula argitaratu gabea, esan zituen eta
publikoak txalo ugari egin zuen. Gero Orixe-k itzaldi eder bat irakurri zuen
gogora ekarririk Lizardi zanarekin zuen adiskidetasuna. Eta bukatzeko An-
tonio Arrue jaunak itzaldi bat egin zuen euskal-gauzen alde.

Eguerdian anaitasunezko bazkari bat egin zan euskaltzain, agintari eta
Monsefior Olano Guam islako apezpiku kaputxinoak ere parte artzen zutela,
eta etziran faltatu bertsoak ere.

Arratsaldean Zezen Plazan, puntatik puntara beterik zegoela, euskal-jaia,
aipatutako jaunak buru egiten zutela ikusleen artean. Irufieako Dantzariak,
Gazteiz-eko "Txirinbil", Bilboko "Gaztedi", Miarritzeko "Oldarra", Donostia-
-ko "Oinkari", eta Donostia-ko Kantari eta Dantzari taldea izan ziran parte
artu zutenak dantzetan. Basarri ta Uztapide-ren bertsoak ere entzun ziran.

Eta eguna Zumardi Txikian egindako erromeria batekin bukatu zan.

Aurreko egunetan ere, ospea emanik gorazarreari, zenbait gauza egin
ziran: 22-an "Lizardi" taldeak Iparraguirre Teatroan "Ezkondu ezin ziteken mu-
tilla" teatro-obra eman zuen. 24-an Luis Michelena jaunak itzaldi bat egin
zuen. Eta 27-an pelota partiduak jokatu ziran.

BIZKAIKO NESKA MUTILLEN EUSKAL-ESAMINAK

1961-VI-I5-ean egin ziran, aurreko urtean bezela, euskal-esamifiak Bilbon,
Jesuiten kolejioko gela batean. Ogetaemeretzi aur esamifiatu ziran Laukiniz,
iyorreta, Algorta, Muxika, Mungia, Arrankudiaga eta Bilbotik etorriak.

Sariak eta diplomak Bilboko Coliseo Albia-n 1961 agustuaren 27-an egin
zan Bizkaiko bertsolarien laugarren azken txapelketa nagusiaren asieran par-
titu ziran.

Lendabiziko saria amabi urtetik gorakoen artean Maria Dolores Urrutia
Laukiniz-koak irabazi zuen, eta gazteagoen artean Maria Teresa Zugaza-artaza
llorreta-koak.

BAYONA-KO IRAKAS-SOLASAK

Bayona-ko Musée Basque-n itzaldi batzuek egin ziran euskal pedagogiaz
1961 agustuaren 3l-an eta iraillaren 1-ean. "Euskal Kulturaren Alde" eta
" jkas"-ekoak prestatuta. Azkenengo egunean Euskaltzaindiak bere batzarrea
egin zuen. Ona emen fiola:

"Bayona-n 1961 iraillaren 1-ean.

Bildu dira: Ignacio Maria Echaide jauna, buru, lIrigaray, Villasante, Arrue,
Michelena, Lafitte, Dassance, Eppherre, eta Krutwig jaun euskaltzaifiak. San
Martin, Anai Berriochoa, Loidi, Zaitegui, Narbaits, Eyheramendy, eta Irigoyen
jaun urgazleak, eta beste entzule asko. Aita Ignacio Larrafiaga Pingliang-ko
apezpikuak ezin etorria adierazo dau.

Aurrerago "Euskal Kulturaren Alde" eta "lkas"-ekoak prestatuta egindako
itzaldiai jarraiturik Luis Michelena jaunak irakastearen gaifilean berba egin
dau eta erderatiko euskal-itzak be ontzat artu bear doguzala izkuntzea eskastu
eta indarga itxi eztaigun gura badogu oifiarritzat artu dau.

Ostean Aita Villasante-k egin dau itzaldia: "Euskal eskola nola ematen
dedan". Eta berak aurkitu dituen ostopoak eta artu dauen bidea azaldu ditu.

Zaitegui jaunak aurkeztu ditu izlariak.

Eta beste barik amaitu da."

LAUGARREN EUSKALZALEEN BILTZARRA DONOSTIAN

1961 abenduaren 20 eta 2l1-ean Donostiako Ayuntamentu zaarrean Eus-
kalzaleen Biltzarra egin zan. Urrengo EUSKERA-n zabalago emango degu aren
berri.

1961 iraillaren 14-an toki berean biltzar bat egin zan abenduan egingo
zanaren prestakizun antzera.

ONDARROA-KO NESKA MUTILLEN EUSKAL-ESAMINAK

1961 abenduaren 10-ean egin ziran Ondarroa-ko neska mutillen euskal-
-esamifiak. Guztiz ogei neska mutil aurkeztu ziran eta Ayuntamentuko gela
batean bildu ziran juradua osatzen zuten jaunekin batera.

Sari partitzea 1962 urtarrillaren 28-an egin zan "Bide Ona" zine-saloia
beterik zegoela. Sariak emateko maipurua urrengo jaun auek osatu zuten:
Juan Manuel Aguirre diputadu eta Ondarroa-ko alkatea, Andrés Quadra Sal-
cedo diputadu‘eta Guefies-ko alkatea, Justo Arrieta diputadu eta Markifia-ko
alkatea, Pedro Altuna diputadu eta Elorrio-ko alkatea, eta Aita Luis Villa-
sante eta Alfonso Irigoyen Euskaltzaindikoak. Agustin Zubicaray etzan egon
italia-tik zalako.

Lendabizi Ond.arroa-ko musika-bandak euskal-usaizko kontzertu bat eman
zuen Victor Urefia maisua buru zala. Ondoren Alta Villasante-k itzaldi bat
egin zuen. Onela:



